
1

Sarkina Bt Mat Saad @ Shaari

From: UUM CORPORATE COMM.
Sent: Wednesday, October 9, 2019 2:46 PM
To: UUM - All Staff; UUM - All Students
Subject: BIGWORLD Dedah Teknik Pelaburan Efektif Dan Cabaran Di Era Perbankan 

 
  
9 OKTOBER 2019 / 10 SAFAR 1441H 
============================= 
  
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Oleh: Siti Fatimah Abdullah  
Gambar oleh: Abdul Halim Husain 
 
BIGWORLD DEDAH TEKNIK PELABURAN EFEKTIF DAN CABARAN DI ERA 
PERBANKAN  

 
 
UUM ONLINE: Banking and Investment Grand Olympiad and Leadership Development 
(BIGWORLD) 2019  memberi pendedahan kepada pelajar mengenai teknik pelaburan yang 
efektif dan cabaran dalam era perbankan masa kini. 

Dekan Pembangunan Pelajar Dan Alumni, UUM COB, Dr. Herman Shah Anuar berkata, 
penganjuran program ini menjadi platform terbaik kepada para peserta untuk meningkatkan 
pengetahuan dalam dunia perlaburan dan perbankan yang dapat diguna pakai yang menjadi 
nilai tambah pada masa akan datang. 
 
“Saya percaya untuk belajar sesuatu perkara, kita tidak hanya perlu berada di dalam kelas 
belajar tetapi pada masa yang sama, para pelajar perlu didedahkan dengan program-program 
untuk membentuk satu personaliti pelajar cemerlang daripada pelbagai aspek. 
 
“BIGWORLD juga dapat mengukuhkan hubungan baik di antara pelajar-pelajar kewangan dan 
perbankan di seluruh Institut Pengajian Tinggi (IPT) di Malaysia,” ucapnya ketika 
menyempurnakan majlis Perasmian Penutup BIGWORLD. 
 
Beliau turut mengucapkan setinggi-tinggi tahniah dan terima kasih kepada barisan pensyarah, 
ahli jawatankuasa serta para peserta di atas komitmen yang diberikan sepanjang program 
berlangsung.   
 
Pengarah BIGWORLD, Daniel Fitri Mohd Fadzil Najib, program julung kali ini diadakan oleh 
kelab Kewangan dan Perbankan (FABS) bertujuan untuk meningkatkan lagi ilmu pengetahuan 
berkaitan pengurusan kewangan dari segi simpanan dan pelaburan. 
 
“Peserta dapat meningkatkan pengetahuan dalam skop pelaburan dan perbankan di era 
globalisasi setiap ilmu yang kita peroleh akan dapat memberi faedah bukan sahaja buat diri 
kita sendiri malah untuk manfaat sejagat.  
 
Jelasnya, tajuk yang dibincangkan seperti Experience real trading situation by using Bursa 
Market Place, Fun Ride: Mind Exploration at UUM, Future Trends of Private Wealth 
Management, Corporate Session: Bank Simpanan Nasional (BSN), Digital Banking: 
Transforming the Game. 
 
“Program seumpama ini dilihat dapat mengeratkan lagi hubungan dan interaksi antara IPT 
yang terlibat di samping menjadi wadah terbaik kepada pelajar untuk berkongsi buah fikiran 
dan ilmu pengetahuan,” katanya. 
 
Antara IPT yang terlibat seperti Universiti Tun Hussien Onn Malaysia (UTHM), Universiti 
Malaysia Kelantan (UMK), Universiti Sains Malaysia (USM), Universiti Malaysia Sabah (UMS), 
International Centre for Education in Islamic Finance (INCEIF), LINTON University College, 
Universiti Sains Islam Malaysia (USIM), Universiti Malaysia Kelantan (UMK) dan Kolej 
Universiti Poly-Tech MARA Kuala Lumpur.  
 
“Saya berharap agar ilmu dan pengalaman berguna yang ditimba sepanjang program ini dapat 
dimanfaatkan dan dipraktikkan oleh pelajar pada masa akan datang,” ujarnya.  

conclusions and other information in this e-mail that do not relate to the official business of UUM 
and/or its group of companies shall be understood as neither given nor endorsed by UUM and UUM 
accepts no responsibility for the same. All liability arising from or in connection with computer 
viruses and/or corrupted e-mails is excluded to the fullest extent permitted by law.  

